ՀԱՅՏԱՐԱՐՈՒԹՅՈՒՆ

Զինված ուժերում սննդի կազմակերպման գործընթացը մասնավոր գործընկերոջը պատվիրակելու  նպատակով հնարավոր գործընկերներին բացահայտելու փորձնական ծրագրի վերաբերյալ
I. ԳՈՐԾԸՆԿԵՐՈՒԹՅԱՆ ՆՊԱՏԱԿԸ ԵՎ ԲՆՈՒԹԱԳԻՐԸ

1. Պատվիրատուն` ՀՀ պաշտպանության նախարարությունը, որը գտնվում է ք. Երևան, Բագրևանդի 5 հասցեում, ՀՀ կառավարության ծրագրին համապատասխան ՀՀ ԶՈՒ արդիականացման հանձնառության շրջանականերում նպատակադրել է Զինված ուժերում ներդնել արդիականացված ճաշարանային համալիրներ, վերազինված նոր սարքավորումներով և անհրաժեշտ գույքով, որտեղ զինծառայողներին կմատուցվի սնունդ, այդ թվում դաշտային պայմաններում և մարտական հերթապահության դիրքերում՝ ապահովելով սննդի բազմազանություն, որակ և անհրաժեշտ կալորիականություն՝ պահպանելով ՀՀ կառավարության 2015 թվականի դեկտեմբերի 3–ի N 1456-Ն որոշմամբ սահմանված ՀՀ պաշտպանության նախարարության համակարգի զինծառայողների պարենային ապահովության կարգը և չափաքանակները։ 
Նշված նպատակի իրագործման համար կիրականացվի  փորձնական ծրագիր՝ միջինում 8000 զինծառայողների համար սննդի կազմակերպման գործընթացը մասնավոր գործընկերոջը պատվիրակելու, ինչպես նաև այդ ծրագրի տեխնիկական առաջադրանքի և ֆինանսական գնահատականի հստակեցման նպատակով։ 
II. ՓՈՐՁՆԱԿԱՆ ԾՐԱԳՐԻՆ ՄԱՍՆԱԿՑԵԼՈՒ ՊԱՅՄԱՆՆԵՐԸ


2. Ցանկացած անձ, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, ունի փորձնական ծրագրին մասնակցելու հավասար իրավունք, բացառությամբ.

1)  որոնք հայտը ներկայացնելու օրվա դրությամբ դատական կարգով ճանաչվել են սնանկ.

2)  որոնք հայտը ներկայացնելու օրվա դրությամբ հարկային մարմնի կողմից վերահսկվող եկամուտների գծով ունեն իրենց ներկայացրած գնային առաջարկի մինչև մեկ տոկոսը, բայց ոչ ավելի, քան հիսուն հազար Հայաստանի Հանրապետության դրամը գերազանցող ժամկետանց պարտավորություններ.

3) որոնք կամ որոնց գործադիր մարմնի ներկայացուցիչը հայտը ներկայացնելու օրվան նախորդող երեք տարիների ընթացքում դատապարտված է եղել ահաբեկչության ֆինանսավորման, երեխայի շահագործման կամ մարդկային թրաֆիքինգ ներառող հանցագործության, հանցավոր համագործակցություն ստեղծելու կամ դրան մասնակցելու, կաշառք ստանալու, կաշառք տալու կամ կաշառքի միջնորդության և օրենքով նախատեսված տնտեսական գործունեության դեմ ուղղված հանցագործությունների համար, բացառությամբ այն դեպքերի, երբ դատվածությունը օրենքով սահմանված կարգով հանված կամ մարված է.

4) որոնց վերաբերյալ հայտը ներկայացվելու օրվան նախորդող մեկ տարվա ընթացքում առկա է օրենքով սահմանված կարգով կայացված անբողոքարկելի վարչական ակտ` գնումների ոլորտում հակամրցակցային համաձայնության կամ գերիշխող դիրքի չարաշահման համար.

5)  որոնք հայտը ներկայացնելու օրվա դրությամբ ներառված են Եվրասիական տնտեսական միությանն անդամակցող երկրների գնումների մասին օրենսդրության համաձայն հրապարակված գնումների գործընթացին մասնակցելու իրավունք չունեցող մասնակիցների ցուցակում.

6)  որոնք հայտը ներկայացնելու օրվա դրությամբ ներառված են գնումների գործընթացին մասնակցելու իրավունք չունեցող մասնակիցների ցուցակում:
Որևէ երկրի ռեզիդենտ հանդիսացող անձի (անձանց) մասնակցությունը կարող է սահմանափակվել, եթե դա անհրաժեշտ է Հայաստանի Հանրապետության ազգային անվտանգության կամ պաշտպանության ապահովման համար։
3. Փորձնական ծրագրին մասնակցելու ցանկություն ունեցող մասնակիցը պետք է բավարարի` 

1) «Մասնագիտական գործունեության համապատասխանություն պայմանագրով նախատեսված գործունեությանը» որակավորման չափանիշին: Ընդ որում, համանման են համարվում մասնագիտական ծառայությունների մատուցման, ապրանքների մատակարարման կամ աշխատանքների կատարման նախկինում (2015, 2016, 2017 և 2018 թթ) կնքված և կատարված պայմանագրերի առկայությունը,  որոնց կատարումն աշխարհագրական առումով ընդգրկել է առնվազն Հայաստանի Հանրապետության հինգ մարզերը: 

Մասնակիցը համարվում է սույն ենթակետով նախատեսված որակավորման չափանիշին բավարարող, եթե հայտով ներկայացրել է պահանջվող տեղեկությունները։
2) «Ֆինանսական միջոցներ» որակավորման չափանիշին։ Ընդ որում, բավարար են համարվում՝ (ա) 2015, 2016 և 2017 թթ հաշվետու տարիների համախառն եկամտի 3 մլրդ դրամ և ավելի հանրագումարը, (բ) ակտիվների ու պարտավորությունների հաշվեկշռային արժեքների տարբերության դրական մեծությունը։
Մասնակիցը համարվում է սույն ենթակետով նախատեսված որակավորման չափանիշին բավարարող, եթե հայտով ներկայացրել է պահանջվող տեղեկությունները։

3) «Աշխատանքային ռեսուրսներ» որակավորման չափանիշին։ Ընդ որում, բավարար են համարվում առնվազն 1000 անձի համար սննդի կազմակերպման գործընթացի կազմակերպչական աշխատանքներին մասնակցած նվազագույնը երեք մասնագետների առկայությունը ։

Մասնակիցը համարվում է սույն ենթակետով նախատեսված որակավորման չափանիշին բավարարող, եթե հայտով ներկայացրել է պահանջվող տեղեկությունները։

4. Մասնակիցները փորձնական ծրագրին կարող են մասնակցել նաև համատեղ գործունեության կարգով (կոնսորցիումով)։ Նման դեպքում`


1)   հայտը ներառում է նաև համատեղ գործունեության պայմանագիր.


2) հայտի գնահատման ժամանակ հաշվի են առնվում համատեղ գործունեության պայմանագրի բոլոր անդամների միասնական որակավորումները (համատեղ գործունեության պայմանագրի յուրաքանչյուր անդամի որակավորումը պետք է համապատասխանի այդ պայմանագրով տվյալ անդամի ստանձնած` սույն հրավերով սահմանված որակավորման պահանջներին)


3)  մասնակիցները կրում են համատեղ և համապարտ պատասխանատվություն.


4) համատեղ գործունեության պայմանագրի կողմը (կողմերը) չի (չեն) կարող սույն փորձնական ծրագրին ներկայացնել առանձին հայտ (հայտեր):


5) կոնսորցիումի անդամի կոնսորցիումից դուրս գալու դեպքում կոնսորցիումի հետ պատվիրատուի կնքած պայմանագիրը միակողմանիորեն լուծվում է և կոնսորցիումի անդամների նկատմամբ կիրառվում են պայմանագրով նախատեսված պատասխանատվության միջոցները։


5.  Փորձնական ծրագրի անցկացման ժամանակ մասնակիցներին կարող է հայտնի դառնալ կամ վստահվել պետական գաղտնիք պարունակող տեղեկություն, որի հրապարակումը (ցանկացած ձևով) այլ անձի (այդ թվում` հարազատներին) կարող է առաջացնել ՀՀ օրենսդրությամբ սահմանված պատասխանատվություն։ 


III. ՊԱՐԶԱԲԱՆՈՒՄ ՍՏԱՆԱԼՈՒ ԿԱՐԳԸ 

6. Մասնակիցն իրավունք ունի հայտերի ներկայացման վերջնաժամկետը լրանալուց առնվազն երեք օրացուցային օր առաջ պատվիրատուից պահանջելու սույն հայտարարության վերաբերյալ պարզաբանում։ Ընդ որում պարզաբանումը կարող է պահանջվել մինչև սույն կետում նշված օրվա ժամը 17:00-ն։ 

7.  Պարզաբանում չի տրամադրվում, եթե հարցումը կատարվել է սույն բաժնով սահմանված ժամկետի խախտմամբ, ինչպես նաև, եթե հարցումը դուրս է սույն հայտարարության բովանդակության շրջանակից։ Ընդ որում, մասնակիցը գրավոր ծանուցվում է պարզաբանում չտրամադրելու հիմքերի մասին:


IV. ՀԱՅՏԸ ՆԵՐԿԱՅԱՑՆԵԼՈՒ ԿԱՐԳԸ
8.  Փորձնական ծրագրին մասնակցելու համար մասնակիցը ներկայացնում է հայտ։ 

9.  Հայտը մասնակիցը պատվիրատուին ներկայացնում է փաստաթղթային ձևով:

10. Ընթացակարգի հայտերն անհրաժեշտ է ներկայացնել ոչ ուշ, քան 10.01.2019թ., ժամը 11:00-ն: 
Հայտերը անհրաժեշտ է ներկայացնել մինչև սույն կետով սահմանված ժամկետը լրանալը` ք. Երևան Բագրևանդի 5 հասցեով (ՀՀ ՊՆ ՆՏԱԴ գնումների փաստաթղթերի ձևակերպման վարչություն)։ Նույն տեղից կարելի նաև ստանալ տեղեկատվություն փորձնական ծրագրի այլ մանրամասների վերաբերյալ ու ծանոթանալ պայմանագրի նախագծին
՝ պետական գաղտնիքին առնչվելու համապատասխան թույլտվության առկայության և պետական գաղտնիք պարունակող տեղեկատվության պահպանման մասին պարտավորագիր ստորագրելու պարագայում։
11. Հայտերը ստանում և հայտերի գրանցամատյանում գրանցում է` ՀՀ ՊՆ աշխատակազմի քարտուղարության առաջատար մասնագետ Արտավազդ Սահակյանը։

Հայտերը գրանցվում են գրանցամատյանում` ըստ դրանց ստացման հերթականության` գրանցամատյանում նշելով գրանցման համարը, օրը և ժամը: Մասնակցի պահանջով դրա մասին տրվում է տեղեկանք։ Հայտերը ներկայացնելու վերջնաժամկետը լրանալուց հետո ներկայացված հայտերը գրանցամատյանում չեն գրանցվում և դրանք` ստանալու օրվան հաջորդող երկու աշխատանքային օրվա ընթացքում վերադարձվում են:


12. Մասնակիցը հայտով ներկայացնում է`

1) իր կողմից հաստատված մասնակցության գրավոր դիմում` համաձայն հավելված N 1-ի, 

2)փորձնական ծրագրի առաջարկվող նկարագիրը, որն առնվազն պետք է ներառի իրականացվող ներդրումները, ներդրումների ուղղությունները, ծառայության կազմակերպման եղանակը, փորձնական ներդրումային ծրագրի իրականացման ծառայության արժեքը (մեկ օրվա հաշվարկով մեկ զինծառայողի համար)՝ գնագոյացման կառուցվածքը, տևողությունը, թափանցիկության և վերահսկողության մեխանիզմները, մշակված ճաշացուցակ (կերակրացուցակ)՝ համապատասխան ՀՀ կառավարության 2015 թվականի դեկտեմբերի 3–ի N 1456-Ն որոշմանը և այլ առաջարկությունները,
3)համատեղ գործունեության պայմանագրի պատճենը, եթե մասնակիցները սույն ընթացակարգին մասնակցում են համատեղ գործունեության կարգով (կոնսորցիումով): 

13.  Սույն հայտարարությամբ նախատեսված` մասնակցի կողմից կազմվող փաստաթղթերը ստորագրում է դրանք ներկայացնող անձը կամ վերջինիս լիազորված անձը: Եթե հայտը ներկայացնում է լիազորված անձը, ապա հայտով ներկայացվում է վերջինիս այդ լիազորությունը վերապահված լինելու մասին փաստաթուղթ: 

V. ՀԱՅՏԵՐԻ ԳՆԱՀԱՏՈՒՄԸ  ԵՎ ԱՐԴՅՈՒՆՔՆԵՐԻ ԱՄՓՈՓՈՒՄԸ

14.  Հայտերի գնահատումը կատարվում է ըստ դրանց ստացման, իսկ արդյունքների ամփոփումը՝ մինչև 17.01.2019թ., ժամը 11:00-ին, ք. Երևան, Բագրևանդի 5  հասցեում։

15. Հայտերի ամփոփումը ներառում է տեղեկատվություն ստացված հայտերի և  գրանցամատյանում կատարված գրառումների մասին, ինչպես նաև հայտերի համապատասխանության վերաբերյալ։
16.  Բավարար են գնահատվում սույն հայտարարությամբ նախատեսված պայմաններին համապատասխանող հայտերը: Հակառակ դեպքում նախաորակավորման հայտերը գնահատվում են անբավարար և մերժվում: 


17. Փորձնական ծրագրի իրագործումը կպատվիրակվի հայտերի գնահատման ու ամփոփման արդյունքներով՝ Հայաստանի Հանրապետության կառավարության որոշմամբ հաստատված մասնակցին: 

Սույն հայտարարության հետ կապված լրացուցիչ տեղեկություններ ստանալու համար կարող եք դիմել` ՀՀ ՊՆ ՆՏԱ դեպարտամենտի ԳՓՁ վարչություն:

Հեռախոս`091-48-38-38, 010-66-24-94 
Պատվիրատու` ՀՀ պաշտպանության նախարարություն։

Հավելված  N 1

ԴԻՄՈՒՄ
Փորձնական ծրագրին մասնակցելու  

-------------Մասնակցի անվանում-----------------ն 
1. հայտնում է, որ ցանկություն ունի մասնակցելու ՀՀ պաշտպանության նախարարության կողմից զինծառայողների սննդի կազմակերպման գործընթացը մասնավոր գործընկերոջը պատվիրակելու նպատակով կազմակերպվող փորձնական ծրագրին ու կից ներկայացնում է փորձնական ծրագրի նկարագիրը և գնային առաջարկը,
2. հավաստում է, որ համապատասխանում է հայտարարությամբ սահմանված մասնակցության իրավունքի պահանջներին,
3. երաշխավորում է, որ բավարարում է հայտարարությամբ սահմանված որակավորման չափանիշներին ու կից ներկայացնում է դրանք հիմնավորող փաստաթղթերը,
4. ընդունում է, որ իր հայտը կարող է մերժվել Հայաստանի Հանրապետության ազգային անվտանգության կամ պաշտպանության ապահովման նպատակով:
Առդիր …. թերթ։
-----Մասնակցի անվանում-----------ի հարկ վճարողի հաշվառման համարն է` -------- հարկի վճարողի հաշվառման համարը ---------:
-----Մասնակցի անվանում------------ի էլեկտրոնային փոստի հասցեն է` -------- էլեկտրոնային փոստի հասցեն---------:
----- մասնակցի անվանումը  (ղեկավարի պաշտոնը, անուն ազգանունը)------------                                      ----- ստորագրություն-------

Կ. Տ.

 

� Ծառայությունների մատուցման պայմանագրով, որպես Անկանխատեսելի իրավիճակ կամ հանգամանք (ֆորս-մաժոր), որոնք կողմերին ազատելու են իրենց պայմանագրային պարտավորությունների կատարումից չեն ներառվելու ռազմական կամ արտակարգ իրավիճակ հայտարարելը, մարտական գործողությունների վեսրկսումը և պատերազմ հայտարարել։





